
Eskailera mekanikoak jarri eta aparkalekuak egindira

JON HERNAEZ / AHGAZK;‘:;ESS »

=== Auto kopuruak aparkatzeko arazoak sortzen ditu Elgoibarren.

Urasandiko auzokideak sarri
kexatu izan dira etxera heltzeko
dituzten zailtasunez. Alde bate-
tik, malda; eta bestetik, aparka-
leku falta, iristea ez zen batere
erraza. Arazo hauei irtenbidea
jartzeko Elgoibarko Udalak
[zartu egitasmoaren laguntzaz
eskailera mekanikoak jarri eta
36 aparkaleku sortu ditu.

Eskailera mekanikoei dago-
kienean, asmoa sei tartetan jar-
tzea zen, baina aurrekontu mu-
rrizketa dela eta, lau baino ez
dira jarri. Sei tarteetan eskailera
jartzeko beharrezko aurrekon-
tua 1.081.821,78 eurokoa zen,
baina aurrekontua 781.315,73
eurokoa zenez, gainontzeko bi
tarteak jartzeko itxaron egin be-
harko da.

Lehenbiziko bi tarteen insta-
lazio lanak uztailaren 19an hasi
ziren, bigarren biena, berriz, uz-

tailaren 22an. Inagurazio ekital-
dia, San Bartolome jaietan,
abuztuaren 28an izan zen.

Autoeen arazoa

Kalamua kalean sortzen zen zir-
kulazio arazoa konpontzeko 36
aparkaleku sortu dira aurten
Urasandi auzoan, tontodromoa
izenez ezagutzen den lekuan.
Aparkalekuen inguruan, sartze-
ko bidea sortu da, 4,95 metroko
gehienezko eta 3,50eko gutxie-
nezko zabaleraduna. Inguruko
patinatzeko pista bere horretan
mantendu da.

Pedro Muguruza etorbidean,
izen bereko eskola zaharren in-
guruan, beste 24 aparkaleku
sortu dituzte.

Bestalde, Udalak aurten ba-
bes ofizialeko etxebizitzak erai-
ki eta herritarren eskura aloka-

gai jartzeko saiakera egin du.
Martxoaren 21an zozketatu zi-
ren lehen etxebizitzak. Inigez
Karkizano kalean eraiki ziren 40
etxebizitza izan ziren zozketa-
gai. Asmoa, zozketa hartan
Urruzunon eraikiko ziren etxe-
bizitzak ere zozketatzea zen,
baina eraikuntzaren ardura
zuen enpresak porrot ekonomi-
koa adierazi eta bertan behera
laga zituen lanak. Zozketa hau,
ekainean egin zen lanak nork
egingo zituen erabaki gabe ba-
zegoen ere.

Arregi Torren eraikitzea era-
baki zen 24 etxebizitzako eraiki-
narekin ere ez ziren arazoak fal-
ta izan. Inguruko bizilagunei
kokalekua ez zitzaien egokia
iruditzen eurenarengandik ger-
tuegi zeudelako. Azkenean,
Udalak beste norabide batean
eraikitzea onartu zuen.

DENDA: San Frantzisko, 37
ERAKUSKETA: San Frantzisko, 54

BULEGOAK ETA ERAKUSKETA:
Pedro M. Urruzuno kalea, 8 - Tel.: 943 74 38 44

